
హరివంశము








     వారియందు నతండు తుల్యభోగవిభాసి యయ్యె నిట్లుండ ననతిచిరం బగు

     కాలంబున.176

క. పురుషోత్తము నగ్రమహిషి, ధరియించె నితాంతసౌమ్యతానిత్యమనో

     హరమగుగర్భము పౌరం, దరి యగుదిశ తుహినధాము ధరియించుక్రియన్.
177

మ. నడు మొయ్యొయ్యనతోర మయ్యె దనరె న్నాభీతలం బంగముల్

     జడనొందెన్ బలిసెం గుచద్వయము వెల్లంబారె మైదీఁగ యు

     గ్గడువై కోర్కులు మూఁగె వస్తువులపైఁ గన్లోనలం దంద్ర యె

     క్కుడు దోఁచెం గమనీయదౌహృదపరిక్షోభంబునం బొల్తికిన్.
178

క. తనపేర్మికి ననుగుణముగ, వనరుహలోచనుఁడు పుంసవనసీమంతా

     ద్యనుపమకల్యాణంబులు, [1]వొనరిచి సమ్మోదవిభవపూర్ణత నొప్పెన్.
179

వ. తదనంతరంబ.

క. మును పురహరుఫాలానల, మునఁ జిక్కి యనంగ భావమున బొందినయ

     మ్మనసిజు మాధవవల్లభ, గనియెం బ్రద్యుమ్నునాముఁ గాదిలితనయున్.
181

తే. జాతమాత్రుఁ డైనశౌరిసూనునకు నా, కాశవాణి సుప్రకాశభంగిఁ

     జేసె నామ మిటు ప్రసిద్ధిగాఁ బుట్టిన, యక్కుమారుఁ డుజ్జ్వలాంగుఁ డగుచు.
182

వ. సూతికాతల్పంబున జననిముందటం దేజరిల్లుచుండ సప్తమనిశానిశీథకాలంబునఁ

     గాలవశంబున శంబరుం డనుదానవుండు దనకు మృత్యు వగు నని యాదేశంబు

     గలదు గావునం జనుదెంచి బాలునిం బట్టి యెత్తికొనిపోయి.
183

క. వననిధిలో వైచిన నొక, ఘనమీనము మ్రింగె జాలికప్రవరుఁ డొకం

     డనుపమజాలాకర్షణ, మున నజ్జలచరముఁ బట్టి ముద మెసలారన్.
184

వ. అయ్యసురపతినివాసం బైన యిక్షుమతీపురంబువాఁడు గావునఁ దదీయవల్లభ

     యగు మాయావతికి గానుకగాఁ గొనిపోయి యిచ్చిన.
185

తే. తాన యద్దేవి తత్కు క్షిదళన మొయ్యఁ, జేసి యసమానసౌందర్యచిత్రమూర్తి

     నర్భకునిఁ గాంచి సమ్మోద మతిశయిల్ల, నర్థిఁ గైకొని గారవం బారఁ బెనిచె.
186

వ. శంబకుండు ననపత్యుం డగుట నంగనచేత నంగీకృతం బైన కృతకాపత్యంబు కలి

     మికి సమ్మతించి యుండె నంత.
187

తే. అసురకులమునఁ గలుగు మాయాప్రపంచ, మఖిలమును నెఱిఁగించి మృగాయతాక్షి

     యక్కుమారుని సకలవిద్యలఁ బ్రవీణుఁ, గా నొనర్చెఁ బ్రేమార్ద్రహృత్కమల యగుచు.
188

క. క్రమమున శైశవము విము, క్తముగా సుకుమారసుభగతారుణ్యమనో

     రమదశ నొందె నృపాత్మజుఁ డమృతాంశుఁడు పూర్ణదేహుఁడై యొప్పుక్రియన్.
189

సీ. చెలువంబు లగునెఱ్ఱ సెరలవిశాలనిర్మలనేత్రములు నవశ్మశ్రురాజి

     కమనీయ మగుముఖకమలంబు గంబుసమగ్రీవయును వృత్తమధ్యమంబు

